
Heldur ikki hetta býráðið í Havn 
ætlar sær at loysa stóra parkerings­
trupulleikan í Havnini.

Tað er bara ein táta upp undir 
val, tá atkvøðurnar skulu fiskast.

Í blaðnum í dag sigur Jákup 
Dam, formaður í teknisku nevnd 
hjá Tórshavnar býráð, at tey bara 
mugu ásanna, at tað eru ikki peng­
ar at loysa trupulleikan við.

Tann 5. november í fjør skipaði 
Miðlahúsið fyri valfundi í Reinsa­
rínum, har m. a. parkeringsviður­
skfitini vóru eitt av málinum. 

Tá søgdu allir flokkar seg vera 
samdar um, at parkeringsviður­
skiftini í býnum ikki eru nóg góð 
– og lovaðu allir at loysa málið. 
Áhugaverdasta uppskotið kom 

frá Sambandsflokkinum, hvørs 
valevni, Ingi Mittún, skeyt upp at 
byggja ein parkeringstunnil undir 
býnum. Hann væntaði, at hetta fór 
at kosta 100 milliónir.

Róaldur Jákupsson, valevni hjá 
Framsókn, ynskti ein bilfrían mið­
bý, partvís undir taki. Runt um 
miðbýin skulu so vera fleiri smærri 
parkeringshús.

Marin Katrina Frýdal úr Tjóð­
veldi vísti á, at vánaligu parker­
ingsviðurskiftini í miðbýnum kosta 
vinnulívinum mistar inntøkur. 
Hon vildi tí loysa trupulleikan og 
bøta um umstøðurnar hjá teimum 
súkklandi.

Sjúrður Olsen úr Fólkaflokki­
num vísti á, at tá Tórshavnar Havn 

verður flutt longur út á vágna, 
verður alt økið við Bursatanga, 
har bilar til Smyril og Norrønu nú 
standa, tókt til parkeringsøki. Hann 
mælti eisini til at byggja eitt park­
eringshús við at leggja eitt dekk 
yvir økið. Tað fer at kosta um 20 
milliónir krónur.

– Um vit ikki loysa parkerings­
trupulleikan nú, so kann alt tað 
góða, vit annars hava gjørt í mið­
býnum koyrast í skrellispannina, 
segði Tróndur Sigurðsson, valevni 
hjá Javnaðarflokkinum. Hann 
segði, at loysnin er at byggja par­
keringshús í Bøkjarabrekku og á 
Skálatrøð og seinni við Bursatanga 
og lovaði, at tvey teirra verða bygd 
í komandi valskeiði.

Well. Nú er gerandisdagur á 
Vaglinum í Havn. Gyltu vallyftini 
eru pakkað niður. Tey verða tikin 
fram aftur um trý ár.

Veljarin er nokso býttur, tí hann 
trýr upp á vallyftini – og tá býráðs­
limir nú við ymsum og hóskandi 

undanførslum royna at greiða velj­
arunum frá, at tað eru altso ikki 
pengar til at loysa parkeringsviður­
skiftini, so yppir veljarin bara øksl.

Politikkur snýr seg um raðfest­
ingar – um at velja, hvar og hvussu 
pengarnir skulu brúkast.

Parkeringsviðurskiftini hava 
lága raðfesting. Tað kann skiljast í 
onkrum samanhangi, men vælsign­
að fólk:

– Latið vera við fiska atkvøður 
við parkeringsplássum næstu ferð, 
tí tit øll vita, at hetta er bluff!.

Sigið bara sum er, at tit ikki 
vilja brúka pengar upp á p-pláss

parkeringspláss ein táta

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Sjúrður Poulsen

Í  »Sosiali­
num« 20/9 
spyr und­
irritaði, hví 
Skúvoyggin 
hevur broytt 
navn í nýggja 

føroyakortinum.
Eg vist ikki, um nakar fór 

at svara hesum spurningi, 
men tað ger Eivind Weyhe 
27/9 í »Sosialinum«, og tað 
skal hann hava tøkk fyri.

Svarið er ógvuliga drúgt 
og fullfíggjað, men tað, ið 
hevur størsta áhuga, er, 
har hann nevnir, at um 
1980-90 er ein nevnd sett 
við umboðum frá Matrikul­
stovuni og Fróðskaparsetri­

num, og nevndin skuldi taka 
støðu til, hvør úttaluformur 
skuldi brúkast, Skúvoy ella 
Skúgvoy, nú nýggj kort 
skuldu gerast. Seinni verður 
nevnt, at báðir úttaluformar 
eru líka góðir og líkar rættir.

Hví skuldi so nakað broyt­
ast?

Eg havi eitt føroyakort 
hangandi oman fyri skriv­
araborð mítt við mátinum 
1:200.000. Her eitur oyggin 
Skúvoy.

Áheitan mín er tí á Eivind 
Weyhe, ið eg haldi hevur 
myndugleikan, at fáa hetta 
aftur í rættlag, soleiðis at 
oyggin eitur Skúvoy, og har 
er bara ein bygd, og hon eitur 
Skúgvi

Skúvoy – Skúgvoy 
einaferð enn

TÁ SKIPANIN SVÍKUR 
Sosialurin fer nú undir stóra kampanju, har vit varpa ljós á 
umstøðurnar hjá teimum við serligum tørvi. Vit byrja í komandi blað 
við umstøðunum í skúlunum, hjá børnum við sertørvi.

Mamma
- Eg havi lært, 
at eingin verjir 
mítt barn uttan 
eg. Tey síggja 
ikki drongin, 
tey síggja bert 
diagnosuna.

Skúlastjóri
– Tá vit søkja 
Sernám um tímar 
er játtanin altíð ov 
lág, og so mugu vit 
telva okkum fram 
til, hvussu vit býta 
peningin.

Les eisini...
Matuppskriftir, 
siðsøgu, mentan, 
ítrótt, politikk 
og mangt 
mangt annað 
í Vikuskiftis 
Sosialinum.


